
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1508 16-10-2026-ല്‍ മറുപടിയ്ക്ക്

ഒറ്റപ്പാലം എൻ.എസ്.എസ്. കോളേജിലെ ഹാജർ വിഷയം

ചോദ്യം ഉന്നയിച്ച അംഗങ്ങൾ

ശ്രീ. സുമേഷ് അച്ചുതൻ

മറുപടി നൽകിയ മന്ത്രി

ശ്രീ. റോജി എം. ജോണ്‍

(ഉന്നത വിദ്യാഭ്യാസ വകുപ്പ് മന്ത്രി)

(എ)  ഒറ്റപ്പാലം എൻ.എസ്.എസ് കോളേജിൽ അധ്യാപകർ ഹാജർ പുസ്തകത്തിൽ ഒപ്പ്

രേഖപ്പെടുത്താത്തതും സിലബസ് പ്രകാരം കുട്ടികൾക്ക് ക്ലാസ്സുകൾ പൂർത്തീകരിക്കാത്തതും

സംബന്ധിച്ച് എന്തെങ്കിലും പരാതി വകുപ്പിന് ലഭ്യമായിട്ടുണ്ടോ എന്ന് വ്യക്തമാക്കുമോ; എങ്കിൽ

പരാതിയുടെ പകർപ്പ് ലഭ്യമാക്കുമോ;

മറുപടി: ഒറ്റപ്പാലം എൻ.എസ്.എസ് കോളേജിൽ അധ്യാപകർക്കെതിരെ ഒരു വിദ്യാർത്ഥി തൃശ്ശൂർ

കോളേജ് വിദ്യാഭ്യാസ മേഖല ഡെപ്യൂട്ടി ഡയറക്ടർക്ക് പരാതി നൽകിയിട്ടുണ്ട്. പ്രസ്തുത പരാതിയുടെ

പകർപ്പ് ഇതോടൊപ്പം ഉള്ളടക്കം ചെയ്യുന്നു.

(ബി)  പ്രസ്തുത പരാതിയിൻമേൽ ഏതെങ്കിലും തരത്തിലുള്ള അന്വേഷണം നടത്തി റിപ്പോർട്ട്

സർക്കാറിന് സമർപ്പിച്ചിട്ടുണ്ടോ; എങ്കിൽ പ്രസ്തുത അന്വേഷണറിപ്പോർട്ടിലെ കണ്ടെത്തലുകളിൽ

കോളേജ് വിദ്യാഭ്യാസ ഡയറക്ടർ നാളിതുവരെ സ്വീകരിച്ച നടപടികൾ എന്തെല്ലാമെന്ന്

വിശദമാക്കാമോ;

മറുപടി: റിപ്പോർട്ട് സർക്കാരിന് സമർപ്പിച്ചിട്ടില്ല.

പ്രസ്തുത പരാതിയിന്മേലുള്ള തൃശ്ശൂർ കോളേജ് വിദ്യാഭ്യാസ മേഖലാ ഡെപ്യൂട്ടി ഡയറക്ടറുടെ അന്വേഷണ

റിപ്പോർട്ടിന്മേൽ കോളേജ് വിദ്യാഭ്യാസ ഡയറക്ടറുടെ കാര്യാലയത്തിൽ തുടർനടപടികൾ സ്വീകരിച്ചു

വരുന്നു.

(സി)  ഏതെല്ലാം അധ്യാപകരാണ് ഇത്തരത്തിൽ ഹാജർ പുസ്തകത്തിൽ ഒപ്പ് രേഖപ്പെടുത്താത്തതായി

കണ്ടെത്തിയിരിക്കുന്നതെന്ന് അറിയിക്കാമോ; പ്രസ്തുത ദിവസങ്ങളെ എങ്ങനെയാണ്

കണക്കാക്കിയതെന്ന് വ്യക്തമാക്കുമോ;

മറുപടി: ശ്രീ സന്തോഷ് ആർ-കമ്പ്യൂട്ടർ സയൻസ്, ശ്രീ പ്രിയേഷ് കെ ജി-കമ്പ്യൂട്ടർ സയൻസ്, ഡോ

പ്രീതി എൻ-സുവോളജി, ഡോ ശ്രീദേവി എൻ കുട്ടി-സുവോളജി, ഡോ പി ലക്ഷ്മി ദേവി മേനോൻ, ഡോ

മായ സി പിള്ള- ഇക്കണോമിക്സ്, ഡോ സജിത പി പി -ഇക്കണോമിക്സ്, ശ്രീമതി നയന കെ-

ഫിസിക്സ്, ശ്രീമതി സുനിത പി- ഗണിതശാസ്ത്രം, ശ്രീമതി രശ്മി എം- ഗണിതശാസ്ത്രം, ശ്രീ വൈശാഖ്

സി-ഗണിതശാസ്ത്രം, ശ്രീമതി സുനിത കെ ജി - ഗണിതശാസ്ത്രം, ശ്രീ വിജയഗോവിന്ദൻ സി

-ഗണിതശാസ്ത്രം, ശ്രീമതി പ്രിയ പി- കോമേഴ്സ്, ശ്രീമതി സംഗീത അച്യുതൻ-കോമേഴ്സ്, ശ്രീ ഷാജി യു



-കോമേഴ്സ്, ഡോ. ഐശ്വര്യ കെ-ബോട്ടണി, ഡോ പ്രമോദ് കുമാർ കെ - ബോട്ടണി, ഡോ സംഗീത

വർമ്മ -ഇംഗ്ലീഷ്, ശ്രീ ആനന്ദ് ബി- ഇംഗ്ലീഷ്, ശ്രീമതി അനീഷ്യ വി - ഇംഗ്ലീഷ്, ഡോ

ഹരിനാരായണൻ എസ് - ഇംഗ്ലീഷ്, ഡോ ശാലിനി വി ജി - ഇംഗ്ലീഷ്, ശ്രീമതി ലക്ഷ്മി എസ്

-ഇംഗ്ലീഷ്, ശ്രീമതി ഹേമ എസ് - ഇംഗ്ലീഷ്.

അറ്റൻഡൻസ് രജിസ്റ്റർ പരിപാലിക്കുന്നതിൽ ഗുരുതര വീഴ്ച ഉണ്ടായിട്ടുണ്ടെന്ന് ഡെപ്യൂട്ടി ഡയറക്ടറുടെ

പരിശോധനയിൽ കണ്ടെത്തിയിട്ടുണ്ട്. ഒപ്പ് രേഖപ്പെടുത്താത്ത ദിവസങ്ങളിൽ ശമ്പളം

അനുവദിച്ചിട്ടുണ്ടെന്നും ശമ്പളം പാസ്സാക്കി നൽകിയത് സാമ്പത്തിക അധികാര ദുർവിനിയോഗമാണ്

എന്നും ആയത് കൃത്യമായി പരിശോധിക്കാതെ ശമ്പള വിതരണം ചെയ്തതിൽ പ്രിൻസിപ്പാൾ ഇൻ

ചാർജ്ജിനും ഓഫീസിനും വീഴ്ച വന്നിട്ടുണ്ട്.

(ഡി) ​പ്രസ്തുത കോളേജിലെ കമ്പ്യൂട്ടർ സയൻസ് വിദ്യാർത്ഥികളുടെ 2026-27 വർഷത്തെ ഹാജർ

പുസ്തകം പരിപാലിച്ചിരുന്നോ; ഇല്ലെങ്കിൽ അതിന്റെ കാരണം വിശദമാക്കാമോ;

മറുപടി: കമ്പ്യൂട്ടർ സയൻസ് വിഭാഗത്തിൽ 2026-27 അദ്ധ്യയനവർഷത്തെ വിദ്യാർത്ഥികളുടെ

അറ്റൻഡൻസ് രജിസ്റ്റർ പരിപാലിച്ചിട്ടില്ല എന്നും ഇത് അധ്യാപകരുടെയും വകുപ്പ് തലവന്റെയും

പ്രിൻസിപ്പാൾ ഇൻ ചാർജ്ജിന്റെയും ഗുരുതരമായ വീഴ്ചയാണ് എന്നും അന്വേഷണത്തിൽ

കണ്ടെത്തിയിട്ടുണ്ട്.

(ഇ)  ഹാജർ പുസ്തകം യഥാവിധി പരിപാലിക്കാതെ എങ്ങിനെയാണ് കുട്ടികൾക്ക് ഇ-ഗ്രാന്റ്സ്

ശിപാർശ ചെയ്തതെന്ന് വിശദമാക്കാമോ; ഇത് സംബന്ധിച്ച് സർക്കാർ തലത്തിൽ വിശദമായ

അന്വേഷണം നടത്തുന്നതിന് നടപടി സ്വീകരിക്കുമോ?

മറുപടി: തൃശ്ശൂർ കോളേജ് വിദ്യാഭ്യാസ മേഖല ഡെപ്യൂട്ടി ഡയറക്ടറുടെ റിപ്പോർട്ട് പ്രകാരം

വിദ്യാർത്ഥികൾക്ക് ഇ-ഗ്രാന്റ്സ് ശിപാർശ ചെയ്തത് ക്രമപ്രകാരമല്ല. ഈ വിഷയത്തിൽ വിശദമായ

അന്വേഷണം നടത്താൻ നടപടി സ്വീകരിച്ചു വരുന്നു.

സെക്ഷൻ ഓഫീസർ

